
				এই পাতাটির মুদ্রণ সংশোধন করা প্রয়োজন। 
অচলায়তন
এলো সেই ফুল জাগানের খবর নিয়ে । সারাদিন সেই কথা সে যায় শুনিয়ে ।
কেমনে রহি ঘরে, মন যে কেমন করে, কেমনে কাটে যে দিন দিন গুনিয়ে ।
কী মায়া দেয় বুলায়ে ; দিল সব কাজ ভুলায়ে, বেলা যায় গানের সুরে জাল বুনিয়ে । আমারে কার কথা সে যায় শুনিয়ে ।
শোিণপাংশুদলের পুনঃপ্রবেশ
প্রথম শোণপাংশু । ও ভাই পঞ্চক, দাদাঠাকুর আসছে। দ্বিতীয় শোণপাংশু । এখন রাখো তোমার পুঁথি রাখো-দাদাঠাকুর আসছে।
তৃতীয় শোণপাংশু । কিছু চাই নে—একবার তোমাকে ডেকে নিচ্ছি।
পঞ্চক । দাদাঠাকুর ।
দাদাঠাকুর । কী ভাই, পঞ্চক যে । পঞ্চক । ওরা সবাই তোমায় ডাকছে, আমারও কেমন ডাকতে ইচ্ছে হল। যতই ভাবছি ওদের দলে
মিশব না ততই আরো জড়িয়ে পড়ছি।
প্রথম শোণপাংশু । আমাদের দাদাঠাকুরকে নিয়ে আবার দল কিসের । উনি
শতদল পদ্ম ।
গান এই একলা মোদের হাজার মানুষ
V
আমাদের সব দলের

